
PENGESAHAN KEASLIAN LAPORAN 

Dengan ini saya LEONARD LUHAT LAING mengaku bahawa laporan 

Latihan lndustri bagi kursus PGN 4799 adalah hasil usaha saya sendiri. Segala 

bentuk penulisan yang terkandung dalam laporan ini adalah merupakan 

pandangan dan pendapat saya yang berasaskan kepada pengaplikasian teori 

dan pemgalaman yang dipelajari semasa menjalani Latihan lndustri semata

mata. Fakulti Pengurusan dan Ekonomi (FPE), KUSTEM tidak terikat dengan isi 

kandungan laporan tersebut. 

PENGHARGAAN 

Salam sejahtera, 

Pertama sekali, ucapan setinggi-tinggi terima kasih kepada Tuan Haji Mazlan 

Othman, selaku Pengurus Besar dan Penyelia lndustri Tanjung Langsat Port 

(TLP) Sdn Bhd diatas kesudian beliau untuk menerima pelatih untuk 

menjalankan Latihan lndustri selama 3 bulan di TLP iaitu bermula dari 21 Mac 

2004 sehingga 12 Jun 2004. Tidak lupa juga kepada warga pekerja TLP diatas 

segala kerjasama dan pengalaman serta tunjuk ajar yang berguna kepada 

pelatih selama berlatih di TLP. Selain itu, sekalung penghargaan dan ucapan 

ribuan terima kasih kepada Penyelia lndustri KUSTEM, Cik Wan Mariam Binti 

Wan Abdullah serta semua Urusetia KUSTEM diatas sokongan dan dorongan 

padu yang diberi oleh kalian kepada pelatih. dalam menyediakan penempatan 

dan membantu pelatih sepanjang menjalankan Latihan lndustri ini. Khas buat 

ibubapa di Sarawak, ucapan terima kasih kerana memahami dan mengambil 

berat dalam segala hal walaupun berjauhan serta tidak lupa juga jasa teman 

seperjuangan yang sentiasa membantu dan memberi dorongan selama 

menjalankan Latihan lndustri. Akhir kata, sekalung terima kasih diucapkan 

kepada pihak yang terlibat baik secara langsung atau tidak langsung dalam 

menjayakan Latihan lndustri ini dengan cemerlangnya. 

RINGKASAN EKSEKUTIF 

Tanjung Langsat Port (TLP) Sdn Bhd merupakan sebuah pelabuhan yang unik 

dan berdaya saing kian hari semakin membangun setaraf dengan pelabuhan 

utama di Malaysia terutamanya di negeri Johor. Pada masa kini, TLP boleh 

berbangga kerana dapat beroperasi dan dilengkapi dengan kemudahan yang 

canggih meskipun terdapat beberapa cabaran dan masalah yang dihadapi oleh 

TLP bagi merealisasikan visi dan misi syarikat. 

Selama berada 12 minggu di TLP, pelatih telah ditempatkan di dua 

jabatan berlainan iaitu (1) Jabatan Kewangan dan Pentadbiran dan (2) Jabatan 

Operasi. Di kedua-dua jabatan ini, pelatih serba sebanyak dapat mempelajari 

beberapa ilmu pengetahuan baru untuk digunakan dalam melangkah ke alam 

pekerjaan nanti. Selain menimba pengetahuan, pelatih juga telah mengenalpasti 

beberapa masalah yang harus diambil perhatian oleh syarikat antaranya: (1) 

Pengurusan sumber manusia, (2) Perkhidmatan/produk, (3) Sistem kemasukkan 

kapal dan (4) Sistem keselamatan dan sekuriti. 

Oleh yang demikian beberapa jalan penyelesaian telah dikemukakan 

dalam laporan akhir ini. la diharapkan dapat diaplikasikan oleh pihak jabatan 

terbabit dalam usaha untuk meningkatkan mutu perkhidmatan supaya mencapai 

misi dan objektif syarikat. 

